ՀԻՄՆԱՎՈՐՈՒՄ

««Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում փոփոխություններ և լրացումներ կատարելու, Հայաստանի Հանրապետության կառավարության 2021 թվականի դեկտեմբերի 23-ի № 2121-Ն որոշման մեջ փոփոխություններ և լրացումներ կատարելու և «Երևանի ջերմաէլեկտրակենտրոն» փակ բաժնետիրական ընկերության կանոնադրական կապիտալն ավելացնելու մասին» ՀՀ կառավարության որոշման նախագծի վերաբերյալ
	1.
	Անհրաժեշտությունը, ընթացիկ իրավիճակը և խնդիրները

	
	ՀՀ կառավարության սույն որոշման նախագծով առաջարկվում է «Երևանի ջերմաէլեկտրակենտրոն» ՓԲԸ-ի (այսուհետ՝ Ընկերություն) «Որոտանի ՀԷԿՀ» ՓԲԸ-ի հանդեպ ունեցած 8,093,488.7 հազար դրամ ընդհանուր գումարով կրեդիտորական պարտավորության չափով ավելացնել Ընկերության կանոնադրական կապիտալը լրացուցիչ տեղաբաշխվող բաժնետոմսերի ձեռքբերման դիմաց և դրանով մարել «Որոտանի ՀԷԿՀ» ՓԲԸ-ի նկատմամբ ունեցած կրեդիտորական պարտավորությունը:
Ընկերության հիմնական գործունեության արդյունք չհանդիսացող պարտքը «Որոտանի ՀԷԿՀ» ՓԲԸ-ին կազմում է 8,093,488.7 հազար դրամ, որն առաջացել է 2010-2015թթ., որից՝ 
429,189.8 հազար դրամը՝ 385 մլն կՎտժ էլեկտրաէներգիայի փոխառության գումարն է,    
3,500,000.0 հազար դրամը փոխառության գումարն է՝ զիջված «Հայգազարդ» ՓԲԸ-ից համաձայն «Պահանջի իրավունքը զիջելու մասին» պայմանագրի,
4,164,298.9 հազար դրամը «Վանաձոր Քիմպրոմ» ՓԲԸ-ի պարտքն է «Որոտանի ՀԷԿՀ» ՓԲԸ-ի հանդեպ՝ զիջված Ընկերությանը: 04.12.2015թ-ին Ընկերության և «Որոտանի ՀԷԿՀ» ՓԲԸ-ի միջև կնքվել է «Պահանջի իրավունքը զիջելու մասին» պայմանագիր: Նշված պայմանագրով «Որոտանի ՀԷԿՀ» ՓԲԸ-ն Ընկերությանն է փոխանցել իր հանդեպ «Վանաձոր Քիմպրոմ» ՓԲԸ-ի 4,164,298.9 դրամի չափով պարտքի իր պահանջը։ Նույն չափով Ընկերության մոտ հակընդեմ ձևավորվել է կրեդիտորական պարտք «Որոտանի ՀԷԿՀ» ՓԲԸ-ի նկատմամբ:

	2.
	Ակնկալվող արդյունքը, կարգավորման նպատակը և բնույթը

	
	Ընկերության կանոնադրական կապիտալի ավելացում, միաժամանակ ՀՀ պետական բյուջեում փոփոխությունների և լրացումների կատարում:
Ընկերության հիմնական գործունեության արդյունք չհանդիսացող պարտքի մարումը կանոնադրական կապիտալի ավելացմամբ կհանգեցնի Ընկերության զուտ ակտիվների կայունացմանը և ֆինանսական ցուցանիշների բարելավմանը:

	3.
	Նախագծի մշակման գործընթացում ներգրավված ինստիտուտները և անձիք   

	
	        ՀՀ կառավարության սույն որոշման նախագիծը մշակվել է ՀՀ տարածքային կառավարման և ենթակառուցվածքների նախարարության և Ընկերության կողմից:

	4.
	Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

	
	ՀՀ կառավարության սույն որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

	5.
	Իրավական ակտի նախագծմանն ու քննարկմանը հասարակության մասնակցության մասին

	
	        ՀՀ կառավարության սույն որոշման նախագծմանն ու քննարկմանը հասարակության մասնակցության մասին կետը կիրառելի չէ, քանի որ նախագիծը հանրային նշանակություն չունի:

	6.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	
	ՀՀ կառավարության սույն որոշման նախագիծը բխում է ՀՀ կառավարության 2021-2026թթ. ծրագրի 3.4 ԷՆԵՐԳԵՏԻԿԱ (Կառավարության քաղաքականությունն էներգետիկայի ոլորտում ուղղված է լինելու էներգետիկ անկախության ու անվտանգության մակարդակի բարձրացմանը, սպառողներին էլեկտրաէներգիայի հուսալի և որակյալ մատակարարման ապահովմանը) կետից:





